გ ა ნ ა ც ხ ა დ ი 
2024 წლის საუკეთესო პრაქტიკის პროგრამაში მონაწილეობაზე
სენაკის მუნიციპალიტეტი

1. პრაქტიკის/ინიციატივის სათაური: 
„ქალთა მიმართ ძალადობის ან/და ოჯახში ძალადობის აღკვეთის, ძალადობის მსხვერპლთა დაცვისა და დახმარების უწყებათაშორის კომისიის“ როლი ადგილობრივი რეფერირების სუბიექტებს შორის კოორდინაციის ხელშეწყობაში.

2. თემატიკა:

ადგილობრივ დონეზე ადამიანის უფლებათა დაცვის, ანტი-დისკრიმინაციისა და ინკლუზიის ხელშეწყობა

3. პრაქტიკის/ინიციატივის ავტორი/ინიციატორი: 

              სენაკის მუნიციპალიტეტის მერია
4. მუნიციპალიტეტის ზოგადი მონაცემები: 

სენაკის მუნიციპალიტეტი მდებარეობს დასავლეთ საქართველოში, სამეგრელო-ზემო სვანეთის მხარეში, კოლხეთის დაბლობზე. სენაკის მუნიციპალიტეტში 39,3 ათასი ადამიანი ცხოვრობს ქალაქსა და 63 სოფელში. სენაკი ხელსაყრელი გეოგრაფიული მდებარეობით გამოირჩევა. მას სამეგრელოს რეგიონში ცენტრალური მდებარეობა უჭირავს და აკავშირებს რამდენიმე მუნიციპალიტეტს ერთმანეთთან.  ხელსაყრელი გეოგრაფიული მდებარეობიდან გამომდინარე სენაკს კვეთს სახელმწიფოებრივი მნიშვნელობის რამდენიმე საავტომობილო გზა. სენაკი არის თბილისი-სენაკი-ლესელიძის საავტომობილო მაგისტრალის ერთ-ერთი მთავარი პუნქტი. ქვეყნის მთავარ საგზაო მაგისტრალთან სენაკი აკავშირებს ქალაქ ფოთს, ჩხოროწყუს და მარტვილის მუნიციპალიტეტებს. ამავდროულად, სენაკი წარმოადგენს ფოთი-თბილისი, ზუგდიდი-თბილისი სარკინიგზო ხაზის შემაერთებელ კვანძს.
              ფართობი - 520,7 კვ.კმ
             მანძილი თბილისამდე - 270 კმ
             მანძილი ზუგდიდამდე - 45 კმ
            უახლოესი პორტი, ქალაქი ფოთი - 35 კმ
            უახლოესი რკინიგზის სადგური - ქ. სენაკი
            უახლოესი აეროპორტი - კოპიტნარი - 42 კმ

5. მუნიციპალიტეტის მახასიათებლები: 

· ბოლო წლებში საქართველოში მნიშვნელოვანი ნაბიჯები გადაიდგა სოციალური მუშაობის დეცენტრალიზაციის კუთხით, დელეგირებული უფლებამოსილების ფარგლებში  მუნიციპალიტეტები ახორციელებენ სოციალურ მუშაობას, რაც მნიშვნელოვნად აუმჯობესებს ქალთა მიმართ და ოჯახში ძალადობის შემთხვევების, რისკ-ჯგუფის ოჯახების იდენტიფიცირებას, განაპირობებს ადგილობრივი რეფერირების სუბიექტების კოორდინაციის უფრო მაღალ ხარისხს,  დახმარების აღმოჩენის გზების უფრო სწრაფ და მობილურ მოძიებას. 2020 წლიდან სენაკის მუნიციპალიტეტის მერიის ჯანმრთელობისა და სოციალური დაცვის სამსახურთან ფუნქციონირებს ბავშვთა უფლებების დაცვისა და მხარდაჭერის განყოფილება. ამ ინსტიტუტის როლი ადგილობრივი კოორდინაციის ხელშეწყობაში და ქალთა მიმართ და ოჯახში ძალადობის შემთხვევების იდენტიფიცირებასა და მოწყვლად ოჯახებთან სოციალური მუშაობაში. 
· ქვეყნის მიერ გენდერული თანასწორობის უზრუნველყოფის მიმართულებით აღებული კურსის წარმატებისთვის უმნიშვნელოვანესია გენდერული თანასწორობის ადგილობრივი მექანიზმების დახვეწა/გაძლიერება. ამ მიმართულებით განსაკუთრებული ადგილი უჭირავს მუნიციპალიტეტში „ქალთა მიმართ ძალადობის ან/და ოჯახში ძალადობის აღკვეთის, ძალადობის მსხვერპლთა დაცვისა და დახმარების უწყებათაშორის კომისიას“, რომელიც შეიქმნა სენაკის მუნიციპალიტეტის მერის 2022 წლის 5 მაისის №ბ40.40221252 ბრძანებით, მუნიციპალიტეტის ტერიტორიაზე რეგისტრირებულ ქალთა მიმართ ძალადობის ან/და ოჯახში ძალადობის აღკვეთის საკითხებზე სისტემური და კოორდინირებული მუშაობის უზრუნველსაყოფად. კომისიის შემადგენლობაში შედიან მერიის პირველადი სტრუქტურული ერთეულის ხელმძღვანელები, საქართველოს განათლების, მეცნიერების, კულტურისა და სპორტის სამინისტროს ქალაქ სენაკის საგანმანათლებლო რესურს ცენტრის უფროსი, შსს სენაკის სამმართველოს წარმომადგენელი,  სახელმწიფო ზრუნვისა და ტრეფიკინგის მსხვერპლთა, დაზარალებულთა დახმარების სამეგრელო-ზემო სვანეთის რეგიონული ცენტრის სენაკის რაიონული წარმომადგენლობის სოციალური მუშაკი და წარმომდგენელი არასამთავრობო სექტორიდან.


      6.  პრაქტიკის/ინიციატივის მოკლე აღწერა: 
 

· ქალთა ფონდი „სოხუმი“ წლებია მუშაობს ქალთა მიმართ და ოჯახში ძალადობის შემთხვევების იდენტიფიცირების, დაზარალებულების დახმარების, ძალადობის პრევენციის კუთხით. ფონდმა  მუნიციპალიტეტში  განახორციელა კვლევა, რომლის მიზანი იყო შეესწავლა ადგილობრივ დონეზე მოქმედი რეფერალური სუბიექტების მიერ განხორციელებული ქალთა მიმართ ძალადობის ან/და ოჯახში ძალადობის მსხვერპლთა გამოვლენის, მათი დაცვის, დახმარებისა და რეაბილიტაციის პრევენციული ღონისძიებების ეფექტიანობა. აღნიშნული სუბიექტების მუშაობის ეფექტიანობის გაზრდისთვის შემუშავდა რეკომენდაციები, რომლებიც განსაზღვრავს საჭირო სტრატეგიებს და ახალ მიდგომებს პრევენციული მექანიზმების გასაძლიერებლად მუნიციპალურ დონეზე.
ჩატარებული კვლევებით, მუნიციპალიტეტში არსებული „უწყებათაშორისი კომისია“ არის გამოკვეთილად პრაქტიკული მნიშვნელობის მექანიზმი, რომელსაც აქვს პოტენციალი და რესურსი იყოს მოწყვლადი ოჯახების დახმარების და მათი ფსიქო-სოციალური  რეაბილიტაციის გრძელვადიანი პროცესის მართვის;   მათი გაძლიერებისთვის საჭირო ღონისძიებების/პროგრამების/ პროექტების ინიცირების კუთხით;
              უწყებათშორისი კომისიის მიერ განხორციელდა შემდეგი ინიციატივები:
· უწყებათშორისი კომისიის მიერ დაიგეგმა საინფორმაციო კამპანია ქალთა მიმართ ძალადობის შესახებ.
·  სენაკის უწყებათშორისმა კომისიის ეგიდით და ფონდ „სოხუმის“ ფინანსური მხარდაჭერით   განხორციელდა  სამოქალაქო ინიციატივა „დაარღვიე სიჩუმე - შეაჩერე ძალადობა!“ . ინიციატივის ფარგლებში განხორციელდა ორი მცირე პროექტი:
· არტ-თერაპიის ტრენინგ-მოდული- მოწყვლადი ოჯახების ბავშვების ფსიქოლოგიური მხარდაჭერა.  
· პროექტი „იცოდე შენი უფლებები-ჩაეჭიდე დახმარებისათვის გამოწვდილ ხელს!“ 





7. განხორციელებული პრაქტიკის/კონკრეტული ინიციატივის დეტალური აღწერა:

პროექტის შინაარსი:

· უწყებათშორისი კომისიის შეხვედრაზე დაიგეგმა დიდი საინფორმაციო კამპანია ქალთა მიმართ ძალადობის თემაზე, რომელიც ქალთა მიმართ ძალადობის წინააღმდეგ „16 აქტიური დღის“ კამპანიის ფარგლებში გაკეთდა. კომისიის ინიციატივით, ფონდ „სოხუმთან“ თანამშრომლობით ჩატარდა ტრენინგი სკოლის პედაგოგებისთვის, მოსწავლეებისათვის და მათი მშობლებისათვის.  ჩატარდა ათობით ღონისძიება, სადაც სენაკის მუნიციპალიტეტის 24 საჯარო და კერძო  სკოლა იყო ჩართული, მონაწილე 5200-მდე ადამიანი  იყო. 
· სენაკის უწყებათშორისმა კომისიის ეგიდით განხორციელდა მოწყვლადი ოჯახების ბავშვების ფსიქოლოგიური მხარდაჭერის ღონისძიებები. კონკრეტულად მინი პროექტი  „დაარღვიე სიჩუმე - შეაჩერე ძალადობა!“ფსიქოლოგის ჩართულობით.  ის  სხვადასხვა კომისიებს შორის ინტერმუნიციპალურ დიალოგში საუკეთესო პრაქტიკად იქნა მიჩნეული. ინიციატივა მდგომარეობდა შემდეგში: გამოყენებული იყო არტ-თერაპიის ტრენინგ-მოდული, რომლის მონაწილე 10 მოზარდისთვის ხელმისაწვდომი გახდა კვალიფიციური ფსიქოლოგიური მომსახურება. ტრენინგის შედეგები:  ტრენინგის დასრულების შემდეგ მონაწილეებმა გააცნობიერეს საკუთარი თავი, როგორც ინდივიდი, საკუთარი ტრავმები და რესურსები. გააუმჯობესეს კომუნიკაციის უნარი, გაანალიზეს საკუთარი ღირებულებები და შეუძლიათ ემოციების უფრო თავისუფლად გამოხატვა. ინიციატივის შედეგად გამოიკვეთა რამდენიმე მოზარდი, რომელთაც სჭირდებოდათ უფრო ხანგრძლივი თერაპია, რის საშუალებაც მათ მიეცათ კომისიის დახმარებით. პროექტს მაღალი შეფასება მისცეს მშობლებმა და პედაგოგებმა, რომელთათვისაც თვალსაჩინო იყო პროექტის პოზიტიური  გავლენა მოზარდების ფსიქო-ემოციურ მდგომარეობაზე, თანატოლებთან და უფროსებთან კომუნიკაციაზე იმ პირობებში, როცა ადგილობრივი სოციალური პოლიტიკა მიმართულია გრძელვადიანი სერვისების დანერგვაზე, მიგვაჩნია, რომ პროექტი კარგი მაგალითია წარმატების მულტიპლიცირებისათვის.
· უწყებათშორისმა კომისიის ეგიდით განხორციელებული მეორე პროექტის „იცოდე შენი უფლებები-ჩაეჭიდე დახმარებისათვის გამოწვდილ ხელს!“ ფარგლებში განხორციელდა შეხვედრები მოსახლეობასთან. ღონისძიება ჩატარდა მუნიციპალიტეტის 15 ადმინისტრაციულ ერთეულში. მონაწილეობა მიიღო დაახლოებით 500 მოქალაქემ.  შეხვედრებზე დეტალურად განიხილებოდა შემდეგი საკითხები:
1.სახელმწიფო და მუნიციპალური ჯანმრთელობისა და სოციალური დაცვის პროგრამების გაცნობა.
2.ბავშვთა უფლებების დაცვისა და მხარდაჭერის განყოფილების მუშაობის სტრუქტურისა და სპეციფიკის შესახებ. სოციალური მუშაკის როლის შესახებ.
3.ძალადობის  წინააღმდეგ კამპანია  (რა არის ძალადობა,  ბულინგი,  რამდენი სახის ძალადობა არსებობს, პრევენციის გზებზე  და ვის უნდა მიმართონ ძალადობის ფაქტის გამოვლენის შემთხვევაში.)
ი

	მარტი 2024
	
	
	 შედეგი

	უწყებათშორისი კომისიის სხდომა






	 
	 
	 
	 
	 
	 
	 
	უწყებათშორისი კომისიის თავმჯდომარე
	კომისიის მიერ მხარდაჭერილია ინიციატივები 

	
	
	
	
	
	
	 
	
	
	

	საინფორმაციო კამპანია ქალთა მიმართ ძალადობის თემაზე, „16 აქტიური დღის“ კამპანიის ფარგლებში 
	 
	 
	 
	 
	 
	 
	 
	პროექტის კოორდინატორი,
	მუნიციპალიტეტის 24 საჯარო და კერძო სკოლაში  ჩატარებულია ღონისძიებები,  ჩართულია მოსწავლეები, მასწავლებლები და მშობლები.მონაწილეთა რაოდენობა-5200

	
	
	
	
	
	
	 
	
	
	

	პროექტების განსახირციელებლად საჭირო რესურსების შეძენა, ბუკლეტების დამზადება.
	 
	 
	 
	 
	 
	 
	 
	პროექტის კოორდინატორი,
	შეძენილიაარტ-თერაპიის ტრენინგებისათვის აუცილებელი რესურსები, მასალები. დაბეჭდილია 500 ბუკლეტი.

	
	
	
	
	
	
	 
	
	
	

	პროექტით  „დაარღვიე სიჩუმე - შეაჩერე ძალადობა!“გათვალისწინებული არტ-თერაპიის ტრენინგები 
	 
	 
	 
	 
	 
	 
	 
	პროექტის კოორდინატორი,
	10 მოზარდისთვის ხელმისაწვდომი გახდა კვალიფიციური ფსიქოლოგიური მომსახურება. 

	
	
	
	
	
	
	 
	
	ბავშვთა ფსიქოლოგი
	

	პროექტით  „იცოდე შენი უფლებები-ჩაეჭიდე დახმარებისათვის გამოწვდილ ხელს!“ გათვალისწინებული საინფორმაციო შეხვედრების ციკლი 15 ადმინისტრაციულ ერთეულში.
	 
	 
	 
	 
	 
	 
	 
	პროექტის კოორდინატორი,
	500-მდე მოქალაქისათვის ხელმისაწვდომია ინფორმაცია სახელმწიფო და მუნიციპალური პროგრამების შესახებ. დარიგებულია ბუკლეტები მუნიციპალური პროგრამების შესახებ

	
	
	
	
	
	
	 
	
	სენაკის მერიის ბავშვთა უფლებების დაცვისა და მხარდაჭერისა განყოფილების უფროსი
	





· პროექტის განხორციელებისათვის მიღებული/გაფორმებული გადაწყვეტილებების, ან პროექტთან დაკავშირებული დოკუმენტების ჩამონათვალი :

1.სენაკის მუნიციპალიტეტის მერის 2022 წლის 5 მაისის №ბ40.40221252 ბრძანება „ქალთა მიმართ ძალადობის ან/და ოჯახში ძალადობის აღკვეთის, ძალადობის მსხვერპლთა დაცვისა და დახმარების უწყებათაშორის კომისიის შექმნის თაობაზე
 
2.განაცხადი სამოქალაქო ინიციატივაში „დაარღვიე სიჩუმე - შეაჩერე ძალადობა!“ - პროექტი არტ-თერაპიის ტრენინგ-მოდული
3.განაცხადი სამოქალაქო ინიციატივაში „დაარღვიე სიჩუმე - შეაჩერე ძალადობა!“ -პროექტი  „იცოდე შენი უფლებები  ჩაეჭიდე დახმარებისათვის გამოწვდილ ხელს! 

· პროექტების განხორციელების პროცესში გამოყენებული იყო პარტნიორი ორგანიზაციის ქალთა ფონდი „სოხუმის“  ადამიანური და მატერიალური (პროექტის ფარგლებში შეძენილი) რესურსი და სენაკის მერიის ბავშვთა უფლებების დაცვისა და მხარდაჭერის განყოფილების ადამიანური რესურსები (კოორდინატორი, სოციალური მუშაკი და ფსიქოლოგი)
· პროექტები დაფინანსდა ფონდ „სოხუმის“ მიერ . პროექტის ბიუჯეტი-1345 ლარი.

8. მიღწეული შედეგი და დადებითი გავლენა:

· მუნიციპალიტეტის 24 საჯარო და კერძო სკოლაში  ჩატარდა ღონისძიებები ქალთა მიმართ ძალადობის შესახებ საზოგადოებრივი ცნობიერების ამაღლების მიზნით,  კამპანიაში ჩართული იყო მოსწავლეები, მასწავლებლები და მშობლები. მონაწილეთა რაოდენობა-5 200.
· არტ-თერაპიის ტრენინგ-კურსის შედეგად 10 მოზარდისთვის ხელმისაწვდომი გახდა კვალიფიციური ფსიქოლოგიური მომსახურება.
· მუნიციპალიტეტის 15 ადმინისტრაციულ ერთეულში 500-მდე მოქალაქისათვის ხელმისაწვდომი გახდა ინფორმაცია სახელმწიფო და მუნიციპალური პროგრამებისა და სერვისების შესახებ. დარიგებულია ბუკლეტები მუნიციპალური პროგრამების შესახებ


            9. მიღებული გამოცდილება და გაკეთებული დასკვნები:

· უწყებათშორისი კომისია წარმოადგენს პლატფორმას, რომელიც უზრუნველყოფს ადგილობრივი ხელისუფლების, სამართალდამცავი ორგანოების, სახელმწიფო ზრუნვისა და ტრეფიკინგის მსხვერპლთა, დაზარალებულთა დახმარების რეგიონულ ცენტრის, განათლების სისტემის ორგანოების ერთიან, კოორდინირებულ მიდგომას ქალთა მიმართ ძალადობის ან/და ოჯახში ძალადობის აღკვეთის საკითხებზე სისტემურ და კოორდინირებულ მუშაობას. მნიშვნელოვანია კომისიის მიერ მახარდაჭერილი ინიციატივები საზოგადოებრივი ცნობიერების ამაღლებისა და სერვისების მიწოდების მიმართულებით.

· წარმატების განმსაზღვრელი მთავარი ფაქტორია საზოგადოებრივი ორგანიზაციისა და ადგილობრივი თვითმმართველობის ურთიერთნდობა და მჭიდრო სექტორთაშორისი თანამშრომლობა.

 
10.საკრებულოს როლი:
სენაკის მუნიციპალიტეტის საკრებულოს წევრები და  შესაბამისის კომისიები აქტიურად იყვნენ ჩართულნი პროექტების განხორციელების და შედეგების შეფასების ყველა ეტაპზე განსაკუთრებით მნიშვნელოვანია საკრებულოში არსებული ფრაქციების პოზიტიური დამოკიდებულება ამ პრაქტიკის მიმართ;


11. პრატიკასთან/ინიციატივასთან ან ამავე საკითხთანდაკავშირებული,  სამომავლო გეგმების მოკლე  მიმოხილვა; 
უწყებათსირისი კომისიის შემდგომი სამომავლო გეგმები იქნება ახალი ინიციატივების შემუშავება ქალთა და ბავშვთა  უფლებების დაცვის მიმართულებით. რეფერირების ეფექტური მექანიზმების გაძლიერება მუნიციპალიტეტში სოციალური პოლიტიკის დოკუმენტის შემუშავება, რომელიც უზრუნველყოფს ყველა მოქალაქის თანაბარ შესაძლებლობებს და ხელმისაწვდომობას სერვისებზე.



              12. საკონტაქტო ინფორმაცია: 
· განაცხადის შევსებაზე პასუხისმგებელი პირის მონაცემები: ნატალია ხუბუა-სენაკის მუნიციპალიტეტის მერიის ჯანმრთელობისა და სოციალური დაცვის სამსახურის უფროსი. ტელეფონი: 591 44 99 26
· პროექტის საკონტაქტო პირების მონაცემები: მზია ბიგვავა-სენაკის მუნიციპალიტეტის მერიის ბანაკის მუნიციპალიტეტის მერიის ბავშვთა უფლებების დაცვისა და მხარდაჭერის განყოფილების უფროსი. ტელეფონი: 591 44 99 52
13. თანდართულიდოკუმენტები:

1.სენაკის მუნიციპალიტეტის მერის 2022 წლის 5 მაისის №ბ40.40221252 ბრძანება „ქალთა მიმართ ძალადობის ან/და ოჯახში ძალადობის აღკვეთის, ძალადობის მსხვერპლთა დაცვისა და დახმარების უწყებათაშორის კომისიის შექმნის თაობაზე
2.განაცხადი სამოქალაქო ინიციატივაში „დაარღვიე სიჩუმე - შეაჩერე ძალადობა!“ - პროექტი არტ-თერაპიის ტრენინგ-მოდულ
3.განაცხადი სამოქალაქო ინიციატივაში „დაარღვიე სიჩუმე - შეაჩერე ძალადობა!“ -პროექტი  „იცოდე შენი უფლებები  ჩაეჭიდე დახმარებისათვის გამოწვდილ ხელს! 





 
